Luondduguovddáš – čoahkkin 08.03.2016 dii. 1200.
Sii geat bohte: Marit M. Eira Murud, Svein Lund, Johan Aslak Hætta
Bovdejuvvon: Guovdageainnu suohkan (sátnejođiheaddji lei lohpidan gávdnat politihkkara gii searvá), Sámi joatkka- ja boazodoalloskuvla (Anne Marie Siri), Karen Marie Eira Buljo, Sámi allaskuvla (Mai-Britt Utsi), Elle Márjá Vars, Reidar Erke, Peer M. Gaup, Tuvrrahasat (Dagny Sofie Aune)

1. Svein muitalii prošeavtta birra, čájehii powerpointa.

Ovttasbargu- báikkálaččat: Digforsk galgá dán siiddus leat mielde. 

Ovttasbargu – suohkana olggobealde: 

FeFo lea dorjon kr 50 000,- ovdaprošektii.

Guovdageainnu suohkan lea dorjon kr 50 000,- ovdaprošektii. Eaktu lea ee. ahte Nasjonalparksenter galgá leat oassin dán barggus juoga ládje. 

Sparebankstilftelsenii lea sáddejuvvon ohcan.

Birasdirektoráhttii lea sáddejuvvon ohcama - lea lohpidan vástidit boahtte vahku mielde.

Sámedikkis ii leat ohccojuvvon mihkkege, dainna mii vuordit. 

Fylkkamánnis ii leat ávki ohcat doarjaga, sii leat juo lohkan ahte ii leat ruhta dákkár doaimmaide. 

Fylkkasuohkanis ii leat eará go ealáhusdoarjja mii máksojuvvo suohkaniidda, ja sii eai juollut njuolga servviide/fitnodagaide.

UIT – fágalaš ovttasbargu vejolaš – sis leat maiddái liigegeađggit maid sáhttá leat vejolaš oažžut.

Tromsø museum- fágalaš ovttasbargu vejolaš

Álttás lea botanihkkar (penšunista) – lea govven ollu šattuid Finnmárkkus – fágalaš gulahallan suinna vejolaš.

Guovddáš ii galgga leat dušše Guovdageainnu birra. Boazodoallu lea miehtá Finnmárkku, seamma leat minerálat. Vuolggasadjin galgá leat Guovdageaidnu.

 Čájáhusat: Ferte leat juoga «ealli» - maid sáhttá guoskkahit, iskat jna. Muđui lea evttohus šearbma mas sáhttá ohcat šattuid namaid mielde ja oažžut dieđuid šattu birra ja dan ávkkástallama. Minerálaid sáhttá oažžut ovtta Sveine oahppásis, muđui leat Sveines juo ollu minerálat.
Visti: Ovdaprošeavtta bargu šaddá ee. guorahallat gávdno go Guovdageainnus dakkár visti gosa sáhtášii álggahit guovddáža. 
2. Ovdaprošeakta

Ovdaprošektii lea jurddašuvvon prošeaktabargi/čálli ja referánsajoavku. Ferte dán jagi mielde leat gárvvis. Galggašii ovdal juovllaid álgit vuođđudanbargguin. 

Luonddugáhttenlihttu ferte hálddašit ovdaprošeavtta (bálkkáid máksit jna.). Svein lea barggu jođiheaddji Luonddugáhttenlihtu bealis. Ovdaprošeakta dárbbaša prošeaktabargi/čálli. Leat go evttohusat gii sáhtášii álgit bargui jođánit? Referánsajoavku ii dárbbaš deaivvadit dávjá, muhto fertejit kommenteret omd. čálli evttohusaid jna. Fertejit leat čielga šiehtadusat referánsajoavkolahtuiguin ovdal go barggut álggahuvvojit. 

Galgá go leat nasjonalparksenter? - Ovdaprošeakta galgá dán čielggadit. Mákkár vásáhusat leat dainna ahte lea álbmotmeahcci. Buorit ja heajos bealit. Makkár eavttut leat álbmotmeahcceguovddážiidda – galget/sáhttet go sii čájehit heajut beliid maid álbmotmeahcci buvttiida. Makkár eavttut leat álbmotmeahcceguovddážiid organiseremii?

 Referenta Marit M. Eira Murud
